
LAJMËRIM PËR MEDIAT 
 

Me ndihmën e USAID-it, Agjencia për punësim e Republikës së 
Maqedonisë vendos zgjidhje të re softuerike 
 
Agjencia për punësim e Republikës së Maqedonisë promovoi një zgjidhje të re 

softuerike e cila do tu ndihmojë personave të cilët kërkojnë punë tu qasen 
informacioneve që kanë të bëjnë me vendet e lira të punës dhe të informohen se çfarë 

profile punëtorësh kërkohen në moment të caktuar në tregun e punës. Ky softuer do tu 
mundësojë personave të cilët kërkojnë punë të informohen për nevojën për profesione 
të ndryshme, të informohen se cilat aftësi kërkohen dhe cilat janë rrogat mesatare dhe 

të fitojnë ndihmë gjatë zhvillimit të karrierës së tyre. Për punëdhënësit, do të shkurtohet 
dhe lehtësohet procesi i regrutimit, sepse përmes këtij softueri ata do të kenë mundësi 

të publikojnë shpallje për punë në internet dhe të kenë qasje tek biografitë. 
 
Ky softuer u krijua nga ana e Projektit të USAID-it për mjedis afarist me qëllim që ti 

ndihmojë Agjencisë për punësim të bëhet agjenci më proaktive dhe më efikase. 
Zgjidhja e integruar softuerike do ta përmirësojë ndërlidhjen e ofertës dhe kërkesës në 
tregun e punës. 

 
“Misioni kryesor i Agjencisë për punësim është tu ndihmojë njerëzve të gjejnë punë dhe 

tu ndihmojë punëdhënësve të gjejnë punëtorë,” tha Majkll Fric, drejtor i Misionit të 
USAID-it në Maqedoni. “Me këtë sistem softuerik, të gjithë qytetarët dhe organizatat do 

të kenë mundësi të fitojnë informacione efektive, të përtrira dhe të dobishme.” 
 

Projekti i USAID-it për mjedis afarist e përkrah procesin e modernizimit të Agjencisë për 
punësim që nga viti 2007 duke përforcuar fushën e veprimit dhe kualitetin e shërbimeve 

të agjencisë përmes përdorimit të teknologjive informatike dhe komunikuese. 

SHËNIM PËR REDAKTORËT:  

Populli amerikan, përmes USAID, ka investuar afro 500 milionë dollarë në Maqedoni që nga viti 
1993. USAID po zbaton projekte të cilat po rrisin investimet, po krijojnë vende të reja të punës, 

zvogëlojnë korrupsionin dhe po përmirësojnë cilësinë e arsimimit në Maqedoni. Këto nisma 

përkrahin kalimin e Maqedonisë në një demokraci të qëndrueshme dhe integrim të suksesshëm 

në Unionin Evropian. USAID siguron ndihmë ekonomike dhe humanitare në më shumë se 100 
vende. Për më tepër informata, ju lutemi vizitoni http://macedonia.usaid.gov  



 
 

 
 

 

Projekti i USAID-it për mjedis afarist është projekt katërvjeçar në vlerë prej $8.2 milionë dollarë, i 

implementuar nga ana e Booz Allen Hamilon Inc. Misioni i projektit është ta përmirësojë mjedisin 

ligjor dhe institucional për investim dhe punë afariste, ta inkurajojë themelimin dhe zhvillimin e 

bizneseve dhe ta adresojë problemin e papunësisë së lartë. Për më shumë informacione vizitoni 

ueb-faqen www.bea.org.mk  

 

 


